К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС
“Коми Республикаын челядя семьяяслы 
канму гарантияяс йылысь” Коми Республикаса Оланпаслӧн 2 статьяӧ 
вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                               2020 вося лӧддза-номъя тӧлысь 10 лунӧ
1 статья. Пыртны “Коми Республикаын челядя семьяяслы канму гарантияяс йылысь” Коми Республикаса Оланпаслӧн 2 статьяӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3767 ст.; 2007, 2 №, 4702 ст.; 3 №, 4738 ст.; 2008, 9 №, 407 ст.; 2009, 49 №, 994 ст.; 2010, 37 №, 843 ст.; 2012, 50 №, 1148 ст.; 2013, 32 №, 593 ст.; 2015, 23 №, 330 ст.; 26 №, 352 ст.; 2016, 12 №, 153 ст.; 2017, 27 №, 487 ст.; 2018, 17 №, 305 ст., 2019, 15 №, 206 ст.; 21 №, 319 ст.) татшӧм вежсьӧмъяс:
7 юкӧнын:
1) медводдза абзац гижны тадзи:
“7. Семьяясын, кӧні ӧти морт вылӧ шӧркодь чӧжӧсыс уджавны вермысь йӧзлы овны судзсяна кык медічӧт сьӧм мындаысь абу унджык, кутшӧмӧс урчитӧма Коми Республикаын быдтӧлысся сьӧм мынтӧм индӧмла шыӧдчан во водзын мунысь волӧн II квартал серти, бать-мам пиысь ӧтилы, коді ӧтлаын олӧ кагакӧд (аслас, пи (ныв) пыдди босьтӧм), коді лоӧ батьӧн либӧ мамӧн (да (либӧ) пи (ныв) пыдди босьтысьӧн) куим да унджык челядьлы, кодъяс олӧны тайӧ семьяын, тшӧтш сійӧ кагасӧ пыртӧмӧн, кодлӧн чужӧм бӧрын артмис быдтӧлысся сьӧм мынтӧм вылӧ инӧд, индӧны да мынтӧны быдтӧлысся сьӧм мынтӧмсӧ йӧзлӧн социально-демографическӧй группалы – Коми Республикаын челядь – овны судзсяна медічӧт сьӧм мында ыдждаын, а сідзжӧ Коми Республикаса вӧр-ва да климат торъя зонаяс серти, кутшӧмӧс быд квартал вынсьӧдӧ Коми Республикаса Веськӧдлан котыр.”;
2) коймӧд – витӧд абзацъяс гижны тадзи:
“Сэк, кор тайӧ юкӧнса медводдза абзацын индӧм йӧзлӧн лоис быдтӧлысся сьӧм мынтӧм босьтӧм вылӧ инӧд, оз артыштны:
челядьӧс, кодъяс чужисны кулӧмӧн, кодъяс кулісны либӧ лыддьыссьӧны кулӧмаӧн, либӧ найӧ кывсьытӧг абуӧсь Россия Федерацияса оланпастэчас серти быдтӧлысся сьӧм мынтӧмла шыӧдчан лун вылӧ;
челядьӧс, кодъяс серти индӧм йӧзлысь бать-мам инӧдсӧ мырддисны (сэтшӧм челядь кындзи, кодъяс серти тайӧ йӧзыслысь бать-мам инӧдсӧ бӧрыннас бӧр сетісны) либӧ бать-мам инӧдсӧ дзескӧдісны либӧ кодъяс серти пи (ныв) пыдди босьтнысӧ ӧткажитісны;”; 
3) содтыны татшӧм квайтӧд, сизимӧд абзацъяс:
“челядь, кодъясӧс канмусянь тырвыйӧ видзӧны;
челядь, кодъяс олӧны опекун, тӧралысь, приёмнӧй бать-мам дорын.”;
4) квайтӧд абзацын “мамлӧн чужӧ (пи (ныв) пыдди мам босьтӧ)” кывъяс вежны “тайӧ юкӧнса медводдза абзацын индӧм йӧзлӧн чужӧ (тайӧ юкӧнса медводдза абзацын индӧм йӧз пи (ныв) пыдди босьтӧ)” кывъясӧн.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысьлысь
могъяс недыр кадколастӧ збыльмӧдысь

Сыктывкар
2020 вося лӧддза-номъя тӧлысь 18 лун

